
DOWN SYNDROME 
SOUTH AFRICA 

SESOTHO

TSOHLE TSE MABAPI LE DIENTE  
TSA COVID-19 



Tsohle tse mabapi le ente ya Covid-19 (ente)

Ente ya COVID-19 ke eng?
Diente tsa COVID-19 di etseditswe ho thibela batho ho kula haholo.

Ente ya Covid-19 ke ente e entwang hodimo 
sephakeng sa hao. 

O tla utlwa ho hlaba ha nalete.

O ka kgetha hore na 
o batla ho fumana 

ente kapa tjhe.

Na diente kaofela di a tshwana?
Hona le diente tse ngata tse fapaneng 

lefatsheng ho pota tse ka thibelang batho hore 
ba kule haholo.

Na diente di bolokehile? 
Diente tsohle di entswe diteko ho batho ba 

bangata ho netefatsa hore di bolokehile.

Na hona le ditlamorao tse ngata tse mpe tsa ente ho batho ba nang le DownSyndrome?

Ho tswa ho batho bohle ba faneng ka dikarabo lefatsheng lohle, ha ho so be le ditlamorao 
tse mpe tsa ho fumana ente tse amanang ka ho ikgetha le batho ba nang le Down 
syndrome. Seo se bolela hore batho ba nang le Down syndrome ba na le karabelo e 

tshwanang ho ente jwalo ka batho ba bang.

O ka lebella eng?
	 Sephaka sa hao se ka nna sa ba bohloko  
	 bakeng sa letsatsi kapa a mabedi. 
	 O ka nna wa opelwa ke mesifa bakeng sa 
	 letsatsi kapa a mabedi.
	 O ka nna wa kgathala haholo mme wa  
	 opelwa ke hlooho matsatsi a mmalwa.
	 O ntse o ka tshwarwa ke COVID-19 empa eseng  
	 hampe jwalo ka ha e ne e ka ba ka teng.
	 Hopola hore o ntse o lokela ho rwala semonkwana  
	 le ho siya sebaka pakeng tsa hao le batho ba bang  
	 kamora hore o fumane ente.

Kamora ho fumana ente, sephaka 
sa ka se ka nna sa opa, mme nka 
nna ka opelwa ke hlooho kapa ka 

ikutlwa ke kgathetse 
Phomola letsatsing leo mme o 

jwetse batswadi/bahlokomedi ba 
hao hanghang haeba o ikutlwa 

o kula.

O tla ikutlwa o 
phetse hantle hape 
kamora ho e ka 
bang matsatsi a 2.

NTLHA YA BOHLOKWA:  
Lemoha ka kopo hore o na le tokelo ya ho kgetha 

hore na o batla ho fumana ente kapa tjhe.

	Re thabisitswe haholo ke qeto ya mmuso ya ho fumantsha batho ba baholo ba dilemong tse 	
	 18 ho tsa 34 diente ho tloha ka la 1 Lwetse 2021.
	Re dumela hore o lokela ho ba le tlhahisoleseding e nepahetseng ho o thusa ho etsa qeto e  
	 ruileng tsebo. 
	Down Syndrome South Africa e nkile qeto ya ho hlophisa tlhahisoleseding ho o thusa ho  
	 utlwisisa tshebetso ya ho fumana ente.
	Phuputso e sa tswa etswa ke Trisomy 21 Research Society e supile hore batho ba nang le  
	 bohloko ba Down syndrome (haholo ba dilemong tse kahodimo ho 40, le ba dilemong tse  
	 ka tlase ho 40 ba tshwerweng ke mafu a mang a nako e telele, ba kotsing e phahameng ya  
	 ho kula haholo haeba ba ka tshwaetswa ke Covid-19. 
•	 Ha hona bopaki ba hore diente di amana le ditlamorao tse eketsehileng ho batho ba nang le  
	 Down syndrome ha ho bapiswa le setjhaba se akaretsang.

	Ka kopo bua le batswadi/
bahlokomedi ba hao le ngaka mabapi 
le matshwenyeho ao o nang le ona 
mabapi le diente.

Tsohle tse mabapi le diente tsa Covid-19 



	Haeba o tshwenyehile mabapi le ho fumana ente, o ka fumana tlhahisoleseding e eketsehileng 	
	 mabapi le COVID-19 ka ho bua le batswadi/mohlokomedi wa hao kapa ngaka ya hao.
	Motswadi/mohlokomedi wa hao o lokela ho o ngodisa ho sebae inthanete sa ngodiso sa 		
	 Lefapha la Bophelo: https://sacoronavirus.co.za/evds/tscs/ 
	 WhatsApp: 0600 123 456 • SMS: *134*832+ID number – No ID number dial *134*832#

Na o tshwenyehile ka ho fumana ente ya COVID-19?

Ho etsahalang ha o fumana ente Afrika Borwa?
Ha o ya sepetlele/tleliniking/khemisting kapa ngakeng: 
Tshebetso e ka nna ya se tshwane dibakeng tsohle tsa kentelo.
 Nka karete ya hao ya ID.
 O ka nna wa hloka ho ema kapa ho dula moleng. 
 Mooki a ka nna a lekanya kgatello ya hao ya madi le  
	 motjheso wa mmele.
 Motswadi wa hao kapa motho ya o tshehetsang a  
	 ka dula le wena haeba o batla ba dule.

Ho lekanngwa 
kgatello ya madi a 

Sheri Brynard 

Sheri Brynard 
o tlatsa foromo ya  hao

Mooki a ka nna a o 
botsa dipotso ebe o 
ka nna wa fumana 
dipampiri hore o di 
tekene le ho ema 
moleng o mong.

	 Ebe o ka ya phapusing e nngwe kapa  
	 tafoleng.
	 Motswadi wa hao kapa motho ya o  
	 tshehetsang a ka dula le wena. 
	 Mooki o tla bua le wena ebo o wa o enta  
	 haeba o kgetha ho entwa. 

Sheri Brynard 
o fumana ente ya hae.

Ho ne ho se bohloko ho Sheri, 
empa o utlwile nalete ha e mo 

hlaba. Ha o ka itlotsa ka setlolo se 
thethefatsang sebaka hora pele ho 

kentelo, o ke ke wa 
 utlwa letho. Ho fedile! Sheri Brynard 

o re e ne e le nthoe nyane feela!

Ho etsahalang jwale?

Kamorao o tlameha ho ema metsotso e 15:
	Ho netefatsa hore ha o na aleji ho ente;
	Mooki a ka nna a lekanya motjheso wa hao le kgatello ya madi pele o ya hae.
	Mooki o boetse o tla o bolella hore na o kgutle neng bakeng sa ente ya hao ya bobedi 

Sheri Brynard 
o emetse ho ya 

hae .

Motho e mong le e mong o arabela ka tsela e fapaneng:
	 Sheri o ile a kgathala hanyane.
	 O bile le ho opa ha mesifa hanyane dihoreng tse 24 tsa pele kamora 	
	 ho fumana ente.

Sheri o fumane ente hobane o 
sebetsa le bana le matitjhere a 

mang letsatsi le letsatsi mme ho ne 
ho le bohlokwa hore a fumane ente.

Ha a ba le ditlamorao tse totileng 
mme ha a so ka a tshwarwa ke 

Covid-19 haele hajwale. 

Haeba o le dilemong tse 
ka tlase ho tse 18, HA O 

LOKELA ho fumane ente 
nakong ena.

HOPOLA HORE KE KGETHO YA HAO HORE NA O FUMANA ENTE KAPA TJHE. 
NTLHA YA BOHLOKWA: Haeba o ba le mathata a totileng a bongaka kapa dikarabelo tse 

mpe tsa aleji ho diente, ka kopo bua le ngaka ya hao pele o fumana ente.



Down Syndrome South Africa
Contact: 012 001 2441  072 652 2377
Website: www.downsyndrome.org.za

DOWN SYNDROME SOUTH AFRICA 
Down Syndrome South Africa (DSSA) ke mokgatlo o 

ngodisitsweng o sa etseng phaello (NPO 009-415) mme o 
thehilwe ka 1986 jwalo ka setheo sa naha se okametseng 

le mokgatlo wa bobuelli o kahodimo, o phahamisang le ho 
sireletsa ditokelo tsa molaotheo tsa batho ba nang le Down 

Syndrome le bokowa bo bong ba kelello. Hajwale DSSA e na le 
mekgatlo e 12 ya lebatowa le ya tshehetso naheng ka bophara 

e fanang ka ditshebeletso ho batho ba nang le  
Down Syndrome, ditieho tsa kgolo, le malapa a bo bona.


